
PATIRAS	
	

LI	PAÏSAN		
	
	

Dramo	en	cinq	ate	e	dous	tablèu	
en	vers	prouvençau		

	
Paraulo	d’Éugèni	Lacroix	

	
Musico	d’Edouard	Perlouzet.	

	
	
	
	

	
	

	
	

[Manuscrit	dins	la	grafìo	de	l’autour,	à	peno	courregido]	
	
	



	
	

La	sceno	representara	un	dedins	de	fermo	dóu	miejour.	
Tistoun,	Miquèu	e	Peiret	au	leva	dóu	ridèu	eisecutoun	lou	cant	premié	en	musico.	

	
	

Persounage	
	
	

Janot…		 	 fermier	
Franceto…		 	 fermiero,	femo	de	Janot	
Bastian…		 	 pastre	de	Janot	
Tistoun…		 	 païsan	
Miquèu…		 	 païsan	
Peiret…		 	 païsan	
Jan…		 	 	 païsan	
Melot…		 	 marchand	de	vin	
Angelino…		 	 fiho	de	Melot	
Trimard…		 	 ome	de	peno	de	Melot	
Rambaud…		 	 prouprietàri	
Moutu…		 	 prouprietàri	
Turbino…		 	 secretàri	de	burèu	de	Melot	
Maisso…		 	 coumis	vouiajour	parisen	
Matiéu…		 	 cultivatour	
Roso…		 	 fiho	de	Matiéu	
Gracieno…		 	 fiho	de	Matiéu	
Testu…		 	 meinagié	
Catarino…		 	 amigo	de	Melot.	

	
	

Ate	premié		
	
	

Sceno	premiero	
	
	

Sian	travaiadou	de	la	terro	
Li	matrassa,	li	soufriras.	

Couchan	souvènt	dins	li	feniero	
Acata	d’un	marrit	bourras.	

L’estiéu,	quand	lou	souléu	dardaio	
E	nous	rabino	nosto	pèu,	

Dins	li	bla	brandissen	la	daio	
Bras	nus,	sèns	vesto	e	sèns	capèu.	
Vengue	lou	vènt,	vengue	la	pleuio,	

Li	reguignado	de	l’iver,	
Sian	bigoussa	coumo	la	feuio	

Dins	lou	campèstre	au	descubert.	
Piei,	pèr	lou	pres	de	nòsti	peno,	

Nàutri	li	soufren	païsan,	
Acampen	pèr	nostis	estreno	


